








Osnovne informacije o studiju psihologije

• Studij psihologije je organiziran u tri ciklusa: 

I ciklus u trajanju od tri godine;

II ciklus u trajanju od dvije godine; i

III ciklus u trajanju od tri godine. 

• U toku prvog ciklusa studenti izučavaju fundamentalne psihološke 
discipline kao što su Opća psihologija, Statistika, Metodologija, Biološka 
psihologija, Kognitivna psihologija, Razvojna psihologija i Psihologija 
ličnosti. 

• Nakon završene tri godine studenti stiču zvanje bakalaureat – područje 
psihologije i mogu obavljati poslove asistenta psihologa u istraživanjima ili 
npr. u centrima za mentalno zdravlje.



Osnovne informacije o studiju psihologije

• U toku drugog ciklusa studenti stiču praktična znanja i vještine koje im 
omogućavaju da samostalno obavljaju poslove psihologa, te upišu 
naredni stepen edukacije (doktorski studij ili specijalizacija). U toku 
ove dvije godine izučavaju se aplikativne discipline kao što su 
Socijalna psihologija, Edukacijska psihologija, Psihologija rada i 
Klinička psihologija. Stručno zvanje kojestudenti stiču nakon drugog 
ciklusa studija je magistar psihologije. 

• Akademske 2012/2013. godine na Odsjeku za psihologiju uveden je i 
treći ciklus studija, a po završetku istog studenti stiču stručno zvanje 
doktor psiholoških nauka























Edukacijska 
psihologija
• bavi se unapređenjem procesa podučavanja i učenja (npr. kako se 

uspješno pripremiti za važan ispit). Edukacijski psiholozi nastoje
ostvariti takve uvjete u razredu koji najviše pogoduju učenju. Najviše
su usmjereni na poboljšanje planiranja školskih predmeta i metoda
podučavanja u školskom sistemu. 







Organizacijska
psihologija 
• bavi se primjenom psihološkh znanja i metoda kako bi se unaprijedio 

kvalitet rada, učinkovitost i dobrobit ljudi koji rade(npr. kako učiniti 
radnike zadovoljnim na poslu i povećati profit firme)







Čime se psiholozi bave?

• Psiholozi istražuju ponašanje pojedinca i grupa te primjenjuju stečene
spoznaje u rješavanju različitih problema. Iako dijele izrazit interes za
ljudsko ponašanje, psiholozi se mogu međusobno znatno razlikovati. 
Neki su na prvom mjestu angažirani u istraživanjima u kojima
različitim eksperimentalnim ili neeksperimentalnim metodama
nastoje otkriti kako ljudi opažaju, misle, uče ili osjećaju. Neki psiholozi
primjenjuju spoznaje o ljudskom ponašanju da bi riješili praktične
probleme u životu ljudi. Ovisno o području primijene, primijenjeni
psiholozi dijele se u velik broj različitih podskupina. U nastavku slijedi
opis nekih od najvažnijih.



Klinički psiholozi

• Klinički psiholozi pomažu ljudima koji imaju problema u prilagodbi na
različite životne zahtjeve. Problemi klijenta mogu varirati od tjeskobe i
depresije, poteškoća u seksualnom životu pa sve do gubitka životnih
ciljeva. Klinički psiholozi procjenjuju probleme pomoću intervjua i
psihologijskih testova. Oni mogu raditi u institucijama za mentalno
zdravlje i mentalnu rehabilitaciju, u različitim klinikama i
ambulantama ili privatnoj praksi. 



Razvojni psiholozi

• Razvojni psiholozi proučavaju promjene-tjelesne, emocionalne, 
kognitivne i socijalne-koje se dešavaju tokom cijelog životnog vijeka. 
Razvojni psiholozi, između ostalog, proučavaju ishode različitih oblika
odgoja djece, konflikte kod adolescenata, ili prilagodbu starijih ljudi.



Školski psiholozi

• Školski psiholozi zaposleni su u školskom sistemu i pomažu onima koji
se nose sa problemima koji ometaju učenje (socijalni i obiteljski
problemi, emocionalni problemi, specifične poteškoće učenja). Školski
psiholog utvrđuje probleme učenika pomoću intervjua sa učiteljima, 
roditeljima i samim učenicima, pomoću psihologijskih testova i
opažanja u razredu. Edukacijski psiholozi nastoje ostvariti takve uvjete
u razredu koji najviše pogoduju učenju. Najviše su usmjereni na
poboljšanje planiranja školskih predmeta i metoda podučavanja u 
školskom sistemu. 



Psiholozi koji se bave ličnošću i socijalni 
psiholozi

• Psiholozi koji se bave ličnošću čovjeka pokušavaju odrediti ljudske
osobine; utvrditi šta utječe na ljudske misaone procese, osjećaje i
ponašanje, te objasniti psihološke poremećaje. Socijalni psiholozi
usmjereni su na formiranje i mijenjanje stavova, interpersonalnu
privlačnost i naklonost, stereotipe,podložnost autoritetu i saglasnost
sa grupnim normama. 



Organizacijski (industrijski) psiholozi

• Organizacijski (industrijski) psiholozi usmjereni su na odnose između
čovjeka i rada. Zaposleni su u poslovnim organizacijama kako bi 
poboljšali radne uvjete, povećaju produktivnost i, ukoliko imaju
obrazovanje za savjetovanje, rade sa zaposlenicima koji imaju
problema na poslu. Oni pomažu pri zapošljavanju, obrazovanju i
napredovanju. Konstruiraju testove za procjenu sposobnosti, interesa
i drugih osobina kandidata, s ciljem predviđanja njihove uspješnosti u 
radu.



Jeste li znali?

• Da je za uspjeh Luisa Hamiltona, vozača Formule 1, zaslužan psiholog koji je 
od početnika Luisa napravio profesionalca? 

• Da psiholozi dizajniraju reklame za Loreal?

• Da je jedna od najnovijih grana psihologije – psihologija dizajna?

• Da su psiholozi glavni u timovima za dizajniranje igračaka?

• Da psiholozi učestvuju u razvoju Microsoftovih programa? 

• Da psiholozi mogu objasniti zašto se složimo sa mišljenjem drugih, a znamo 
da nisu u pravu?

• Da psiholozi mogu objasniti zašto najbolje pamtimo prvo i zadnje što smo 
pročitali?


